
TE TŪMATAITI IPURANGI
MĀ NGĀ TAIOHI

Mā ngā kupuhipa pākaha e aukati pea te whakamahia a ētahi atu i ō pūkete ipurangi, i ō taupānga, i ō kēmu
hoki. 

Kaua e tiri i ō kupuhipa ki tangata kē atu; tae atu ki ō tino hoa. 

Whakamahia he kupuhipa rerekē mō tēnā, mō tēnā o ngā pūkete, o ngā taupānga, o ngā kēmu hoki. 

Whakamahia te motuhēhēnga tukarua ina pēnei koe.

PURITIA KIA HAUMARU TE MŌHIOHIO

KA RAKAINA Ō MŌHIOHIO
Ka whakahaere ngā tautuhinga tūmataiti i ngā āhuatanga ka mōhiotia, ka whakamahia, ka tiria hoki e ngā pae
tukutuku, e ngā taupānga. Panonitia ō tautuhinga tūmataiti kia kaua e tukua atu te mōhiohio kāore koe i te hiahia kia
tukuna atu. 

Mā ngā tautuhinga tūmataiti whāiti ake, ka whakahaumarutia tō mōhiohio whaiaro. Mēnā ka tautuhia ō pūkete, ō
kīwhaiaro kia tuwhera, kia tūmatanui rānei, ka kitea e te katoa. 

Kia auau te tiro atu ki ō tautuhinga tūmataiti nā te mea ka panonitia pea e ngā whakahou nā ngā pae tukutuku
pāpāho pāpori, taupānga, kēmu rānei. 

Whakawetongia tō kāmera, tō hopuoro hoki ina kāore i te whakamahia.

WHAKAAROHIA I MUA I TE TIRI
Whakaarohia i mua i tō pato me te tiri – ka toe mai tētahi tohu i ia mahi āu i te ipurangi. 
Whakaarohia he aha ngā kōrero a ō tiringa whakaahua ki tētahi manene. E whakaaturia ana tō wāhi noho? Tō
wāhi kura? Ngā wāhi ka noho ai koe? 

Ka kohia, ka tiria hoki pea e ngā pae tukutuku pāpāho pāpori, e ngā taupānga, e ngā kēmu hoki tō mōhiohio
whaiaro ki ngā ara e kore pea e pai ki a koe. 

Oti ana te puta atu a tō mōhiohio ki te ao tuihono he uaua ake te whakahaere i te āhua o te whakamahia e ētahi
atu.

TAKIPUTA ATU
Mā te whakapau i ētahi hēkona ki te takiputa atu i ō pūkete, taupānga, kēmu hoki e whakahaumaru pea tō tūmataiti. 
Mā te takiputa e aukati te uru atu a ngā tāngata, pērā i ngā mūrere, ki tō kīwhaiaro, ki ō whakaahua, ki ō karere, ki te
wāhi ōu kei te ipurangi.

TONOA TE ĀWHINA
Kōrero atu ki tētahi pakeke e whirinakihia ana (hei tauira, ō mātua, tētahi whanaunga, tētahi kaiako rānei) mēnā e
whakaaro ana koe kua mūrere tētahi i tō pūkete, kua tangohia tō mōhiohio, kei te tiri rānei i ngā āhuatanga mōu
kāore i te hiahiatia e koe kia tiria. 

Whakapā atu ki te Kaikōmihana Tūmataiti ki te kōrero mō ō āwangawanga.

